
GOUVÈNÈ CUOMO ANONSE NOUVO ESTANDA SISTÈM VANTILASYON YO POU 

SALON MANIKI AK PEDIKI YO AN VIGÈ KOUNYE AN 
 

Nouvo Règleman yo Pral Fè Salon nan Eta New York yo vin gen plis Sekirite pou 
Travayè ak Konsomatè yo nan Peyi an 

 
Gouvènè Andrew M. Cuomo te anonse ke règleman pou sistèm vantilasyon yo pou 
pwoteje travayè ak kliyan yo nan salon maniki ak pediki yo an vigè kounye a. Ekzijans 
sa yo gen ladan yo pou bay lè fre ki soti deyò ki sifi pou retire tout konpoze chimik, 
vapè, lafimen, pousyè ak lòt kontaminan nan salon an epi pouse yo soti deyò san danje. 
Nouvo règleman yo pral fè salon nan Eta New York yo vin gen plis sekirite pou travayè 
ak konsomatè yo nan peyi an.  
 
Gouvènè Cuomo te deklare: “New York ap pran devan nan kreye règ ki ekitab ak 
rezonab pou pwoteje travayè ak kliyan yo kont pwodwi chimik ki danjere nan salon 
maniki ak pediki yo. Se yon endistri kote travayè yo te toujou gen tandans travay nan 
kondisyon eksplwatasyon ak kondisyon travay ki danjere – epi règleman sa yo se dènye 
etap ke administrasyon sa te pran pou mete lòd nan sityasyon sa a epi ede asire ke 
anplwaye nan New York yo trete ak ekite ak diyite.”  
 
Sistèm vantilasyon salon maniki ak pediki yo dwe konfòme ak règ estanda ke Lwa 
Mekanik Entènasyonal 2015 lan (2015 International Mechanical Code) etabli, ki gen 
ladan’l ekzijans espesifik pou sistèm vantilasyon yo pou salon maniki ak pediki yo 
ansanm ak nenpòt lòt biznis ki bay sèvis maniki ak pediki yo, tankou salon kwafi yo. An 
plis de voye lè fre li pran deyò nan kantite sifizan pou retire tout kontaminan nan salon 
an epi pou pouse yo san danje deyò, se pou sistèm vantilasyon yodwe asire ke pa gen 
okenn lè ki kontamine ki pral retounen antre anndan salon an oswa nan okenn lòt kote 
anndan batiman an kote biznis lan ap fonksyone a. Lwa sa ekzije tou sistèm echapman 
espesifik nan tout estasyon travay maniki ak pediki yo.  
 
Lwa sa se lwa mekanik ki pi itlize Etazini, epi tou li itilize kòm yon baz pou lwa mekanik 
yo nan plizyè lòt peyi.  
 
Salon sila yo ki te jwenn lisans apre 3 oktòb 2016 yo, pral genyen senk ane adisyonèl 
pou yo konfòme ak nouvo règleman yo. Apati 3 Oktòb 2021, yo pral ekzije pou tout 
salon yo genyen sistèm vantilasyon ki respekte nouvo estanda a. Nouvo règleman 
vantilasyon yo te kore ak yon rapò Depatman Sante te pwodwi, ki te dekouvri ke gen 
konpoze chimik ki potansyèlman danjere ki nan pwodwi zong yo, ki kapab koze 

http://www.health.ny.gov/press/reports/docs/nail_salon_chemical_report.pdf


konsekans grav -akoutèm ak alontèm-sou sante travayè yo.  
 
Ou ka jwenn nouvo règleman sistèm vantilasyon yo isit la. Divizyon Depatman Eta a 
pou Sèvis Lisans Akreditasyon te òganize yon seri reyinyon pou ka eksplike nouvo 
règleman yo nan endistri salon maniki ak pediki yo, ansanm ak lòt biznis ke Eta a te bay 
lisans pou yo kapab founi sèvis maniki ak pediki. Epi tou, Depatman te kreye divès 
nouvo feyè pou distribye ak dokiman edikatif konsènan ekzijans ki gen pou wè ak 
vantilasyon, ki gen ladan yon Gid Etap nan Vantilasyon pou Pwopriyetè Salon (Salon 
Owner’s How-To Guide to Ventilation), ki gen enfòmasyon pou ede biznis yo konprann 
nouvo egzijans pou vantilasyon yo, ansanm ak oryantasyon etap pa etap ak resous itil 
ki gen pou wè ak anbochaj yon pwofesyonèl pou ede enstale sistèm vantilasyon ki 
konfòm; yon dokiman ki rele Konsèy Enpòtan ak Oryantasyon Apre Enspeksyon 
(Important Tips and Post-Inspection Guidance) ki gen detay konsènan fason yon biznis 
kapab demontre Eta a ke l’ap fè efò de bòn fwa pou respekte règleman yo, menm si li 
poko kapab mete yo an plas imedyatmant; yon Dokiman Oryantasyon Teknik pou 
Enjenyè Pwofesyonèl ak Kontraktè Mekanik yo (Technical Guidance Document for 
Professional Engineers and Mechanical Contractors) ke biznis yo kapab pataje avèk 
kontraktè mekanik yo, enjenyè mekanik ak kontraktè HVAC yo pou ede pwofesyonèl sa 
yo nan konsepsyon, konstwiksyon ak enstalsyon yon sistèm vantilasyon ki konfòm; epi 
yon Fòmilè Sètifikasyon Vantilasyon ki Vyèj (Blank Ventilation Certification Form) ke 
biznis yo kapab telechaje epi enprime pou yon enstalatè, fabrikan oswa pwofesyonèl 
konsepsyon ki otorize kapab siyen li. 
 
Nadia Marin-Molina, ki se Direktris Asosye Komite New York pou Sekirite ak 
Sante Pwofesyonèl, te deklare: “Jodi a, nou fyè de Eta New York poutèt li mete an 
plas nouvo estanda vantilasyon ki etabli yon presedan ki priyorize sante travayè yo, epi 
plase yon nouvo limit pou sante travayè yo nan salon maniki ak pediki yo Etazini.” 
 
Julie Kelly, Direktris ak Vis Prezidant Entènasyonal, Komisyon Rejyonal Miks New 
York New Jersey, Workers United, ki se yon afilye nan SEIU, te deklare: 
“Règleman sou Vantilasyon yo se yon pati enpòtan nan enigm lan pou asire salon ki 
pwòp. Se yon bagay pozitif pou New York lè ofisyèl ki eli nou yo koute enkyetid travayè 
yo epi abòde gwo risk ki genyen pou anplwaye, pwopriyetè ak kliyan yo.” 
 
Gouvènè Cuomo te kreye Fòs Entèvansyon Ranfòsman Endistri Salon Maniki ak Pediki 
an (Nail Salon Industry Enforcement Task Force) ane pase ki pou abòde pwoblèm 
eksplwatasyon ak abi travayè salon maniki ak pediki yo. Fòs Entèvansyon an te mande 
salon maniki ak pediki yo pou yo peye travayè yo plis pase $2 milyon dola aryere salè 
ak domaj yo.  
 
Apre kreyasyon Fòs Entèvansyon an, Eta New York te adopte yon seri refòm nan 
endistri salon maniki ak pediki yo, sa te gen ladan yon ekzijans pou pwopriyetè yo bay 
ekipman pwoteksyon ki apwopriye, tankou mask, pwoteksyon zye ak gan yo. Anpil 
pwopriyetè salon yo te konn fè moun k’ap travay nan salon yo peye pou ekipman yo, 
tankou gan yo ak pens pou zong yo. 

Byen bonè ane sa, Gouvènè Cuomo te anonse ke Fòs Entèvansyon pou Konbat 
Eksplwatasyon Travayè yo te òdone 1,547 biznis pou yo peye remèt anviwon $4 milyon 
dola nan kòb aryere salè ak domaj bay plis pase 7,500 travayè, depi kreyasyon li nan 
mwa Jiyè 2015. Gouvènè an tou te anonse plizyè lòt inisyativ pou amelyore sante ak 
sekirite travayè yo, ki gen ladan yo yon ankèt plizyè ajans sou eksplwatasyon travayè 
nan dray lavaj yo ak yon efò kowòdone pou entèdi konpoze chimik ki danjere yo, tankou 
pèkloretilèn (PERC), ke yo itilize souvan nan endistri sa a. 
 
Pou premye anivèsè fòs entèvansyon an, Gouvènè an te siyen yon dekrè ekzekitif ki te 
etabli Fòs Entèvansyon Miks kont Move Klasifikasyon Anplwaye ak Eksplwatasyon 
Travayè yo (Joint Task Force on Employee Misclassification and Worker Exploitation) – 
yon fòs entèvansyon pèmanan sou eksplwatasyon ak move klasifikasyon anplwaye yo. 
Nouvo fòs entèvansyon an reprezante yon fizyon ant Fòs Entèvansyon Ranfòsman 
Endistri Salon Maniki ak Pediki an, ak Fòs Entèvansyon pou Travayè ki Eksplwate yo, 
ak Fòs Entèvansyon Ranfòsman Miks kont Move Klasifikasyon Anplwaye yo, ki te 
konbine jefò yo ak zouti pou kontinye asiste ajans leta yo pou pwoteje travayè ki 
vilnerab ki gen ti salè yo. 

